Supliches
12a Domënia ia por l'ann Bbb
Signur Gejú Crist, datrai unse l'impresciun che te dormes 

y che te ne te crüzies nia de nos y dla meseria tl monn. 

Mo i sun scialdi nos ch'i dormiun y se desmentiun da se dé da fá por i atri.
1) La Dlijia passa fora por de gran tempestes.

Signur renforza te düc i batiá la fede te tüa presënza y te to aiüt. (chît)
Crist, ascútesse - Crist, ejaudëscesse.
2) Tla vita vëgnel tres indô a mancé la buna vöia, speranza, forza y crëta. 
Signur, scinchi a chi che ó te gní do, l'entusiasm y le fle de to Spirit Sant (chît) 
Crist, ascútesse. Crist, ejaudëscesse.
3) Tröc cristians vëgn porseghitá por süa fede, y al n'é tröc che patësc y mör por gauja de veres. 
Signur archîta ia l'intoleranza y le sënn y dëidesse da ti desmostré ai debli nosta solidarité. (chît) 
Crist, ascútesse. Crist, ejaudëscesse.
4) Mituns y mitans, jogn y jones á sëgn d'isté debojëgn de n bun passatëmp o de n laur.  
 Signur, dëidi da tó les ocajiuns y da anuzé les poscibilités che te i scinches. (chît) 
Crist, ascútesse. Crist, ejaudëscesse.
5) Jënt vedla y amarada á debojëgn de guern.

Signur, dái motivaziun y forza a chi che laora por ti fá le guern a d'atri. (chît) 

Crist, ascútesse. Crist, ejaudëscesse.
6) Signur, tö as archité ia la tempesta.

Scínchesse bun tëmp y stravérdesse da catastrofes y da desgrazies. (chît) 

Crist, ascútesse. Crist, ejaudëscesse.
7) Nosc tru chiló tl forest nes condüj a ciasa dal Pere.

Signur, condüj nüsc defunc tla patria eterna y lasci ciafé misericordia y pesc. (chît) 

Crist, ascútesse. Crist, ejaudëscesse. 
Signur Gejú Crist, sciöche t'as archité le vënt y les ones dla tempesta, 

archita ince les potënzes dl mal por che le bëgn y l'amur ais la suravënta
incö y por dagnora. Amen. 
ACLAMAZIUNS – KYRIE

Signur Gejú Crist, tö es gnü a nes scinché la fede tl'onipotënza y tla misericordia dl Pere






Kyrie eleison / Signur, pieté
Signur Gejú Crist, tö es gnü a nes deslié y a nes delibré dal mal y dal picé






Christe eleison / Crist, pieté
Signur Gejú Crist, tö es gnü a nes incundé la buna noela dl pordonn, dla reconziliaziun 

y dla pesc




Kyrie eleison / Signur, pieté

